
Annotatsiya: Mazkur maqolada Farg‘ona viloyati Qo ‘qon shahri aholisining tabiiy harakati va
demografik o ‘zgarishlar 2010-2025-yillar dinamikasi ilmiy-statistik jihatdan tahlil  qilingan. Tadgiqot
Jjarayonida aholining tug ‘ilish, o‘lim va tabiiy o ‘sish ko ‘rsatkichlari, shuningdek, aholi soni va tarkibidagi
o ‘zgarishlar yillar kesimida o ‘rganildi. Rasmiy statistika ma’lumotlari asosida shaharda demografik
Jjarayonlarning xususiyatlari hamda ularning ijtimoiy-igtisodiy omillar bilan bog ‘liqligi ochib berildi. Olingan
natijalar Qo ‘qon shahrida aholining tabiiy o 'sishi ijobiy tendensiyaga ega ekanini ko ‘rsatadi. Tadqiqot
natijalari hududiy demografik siyosatni takomillashtirish va aholi resurslaridan samarali foydalanishda amaliy
ahamiyatga ega ekanligini ko rsatadi.

Kalit so‘zlar: Demografik jarayonlar, tug ilish, o ‘lim, nikoh, ajrim, tabiiy o ‘sish, migratsiya, aholi
tarkibi, demografik tahlil, aholi dinamikasi.

Kirish. Aholining demografik holati va uning o‘zgarish jarayonlarini o‘rganish har
bir hududning ijtimoiy-igtisodiy rivojlanish darajasini baholashda muhim ilmiy ahamiyatga
ega. Aholining tabiiy harakati tug‘ilish, o‘lim va tabiiy o‘sish ko‘rsatkichlari jamiyatning
demografik salohiyati, mehnat resurslari shakllanishi hamda hududiy rivojlanish istigbollarini
belgilovchi asosiy omillardan biri hisoblanadi. Shu bois demografik jarayonlarni hududlar
kesimida tahlil qilish zamonaviy demografiya va ijtimoiy geografiya fanlarining dolzarb
yo‘nalishlaridan biridir.

Qo‘qon shahri mehnat resurslariga boyligi hamda qishloq xo‘jaligi tarmoqlarining
rivojlanganligi bilan ajralib turadi. Shahar hududining katta qismi aholi zichligiga ega bo‘lsa-
da, so‘nggi yillarda aholining soni va tarkibida muayyan demografik o‘zgarishlar
kuzatilmogda. Ushbu o‘zgarishlar asosan tabity = harakat ko‘rsatkichlari, migratsiya
jarayonlari hamda ijtimoiy-iqtisodiy sharoitlar bilan chambarchas bog‘liqdir.

Mazkur tadqiqotning asosiy magsadi Qo‘qon shahri aholisining tabiiy harakati va
demografik o‘zgarishlar dinamikasini ilmiy-statistik jihatdan tahlil qilish, demografik
jarayonlarning hududiy xususiyatlarini aniqlash hamda ularning ijtimoiy-iqtisodiy omillar
bilan o‘zaro bog‘ligligini ochib berishdan iborat.

Adabiyotlar tahlili va metodologiyasi. Ushbu magqolani yoritib berishda rasmiy
demografik va ijtimoiy-iqtisodiy statistik ma’lumotlaridan foydalanilgan. Tahlillarni amalga
oshirishda geografik taqqoslash, monografik tahlil, statistik tahlil metodlaridan foydalanilgan.

Mahalliy tadqiqotchilar tomonidan olib borilgan ilmiy ishlarda shaharning ishlab
chiqarish resurslari va qayta ishlash sanoatining rivoji, transport logistika infratuzilmasining
hududiy o‘rni asosiy tadqiqot obyekti sifatida qaralgan Shu bilan birga, aholi geografiyasiga
oid adabiyotlarda demografik o‘sish va ichki migratsiya masalalari tahlil qilingan.

Mavjud adabiyotlarni umumlashtirgan holda aytish mumkinki, Qo‘qon shahrining
ayrim hududiy va demografik jarayonlari bo‘yicha ilmiy garashlar mavjud bo‘lsa-da, ularni
kompleks va zamonaviy statistik ma’lumotlar asosida baholashga ehtiyoj saglanib qolmoqda.
Mazkur maqola aynan wushbu ilmiy bo‘shligni to‘ldirishga qaratilgan. Xususan,
Q.X.Abdurahmonov [1], Berdiyeva S [2], M.Q.Qoraxonov [8], [.R.Mullajonov [9],
A.S.Soliyev [6], A.A.Qayumov [4], R.G.Asanov [5], M.Bo‘riyeva [3], Z.N.Tojiyeva [7] kabi
olimlarning tadqiqotlarida markaziy o‘rin olgan. Jumladan, aholi soni, tug‘ilishi, o‘limi, nikoh
va ajralish, tabily o‘sish dinamikasi jarayonlari hamda joylashuvi kabi demografik
jarayonlarni va bu jarayonlarga ta’sir etuvchi omillar chuqur tahlil etilgan. Masalan:

-aholining tabiiy harakati ko‘rsatkichlari tug‘ilish, o‘lim va tabiiy o‘sish darajasini
ilmiy asosda o‘rganish;

-shahar aholisi tarkibidagi (yosh va hududiy tuzilma) demografik o‘zgarishlarni
aniqlash; - demografik jarayonlarga ta’sir etuvchi asosiy ijtimoiy-igtisodiy omillarni
baholash;

-aholi tabiiy o‘sishining hududiy rivojlanish bilan bog‘ligligini tahlil qilish;

-tadqiqot natijalari asosida hududiy demografik siyosatni takomillashtirish bo‘yicha
ilmiy-amaliy takliflar ishlab chiqish;

-aholi bandlig darajasini o‘rganish ;

Natijalar va ularning muhokamasi. Aholi soni 2025-yil ma'lumotlariga ko'ra, 314
484 kishini, zichligi esa 7,3 ming kishini tashkil etadi va respublikada zichligi bo‘yicha

oldingi o‘rinlarda turadi. Aholi tarkibida asosan o‘zbeklar, shuningdek, tojiklar, ruslar va
boshqa millat vakillari istiqomat giladi.

Qoraqalpoqla Qozoglar Qirgtizlar Turkmanlar
2‘:A> = Ruslar?@a- 1% Boshqe role
20% millatlar
Tojiklar 1%

O‘zbeklar
89%

Izoh: Ushbu jadval Farg ‘ona viloyati statistika qo ‘mitasi rasmiy sayti: farstat.uz ma’lumotlari

asosida mualliflar tomonidan tuzildi

Keyingi yillarda shaharda nikohlar soni ko‘payib ajralishlar soni kamaymoqda. Bu
esa aholi orasida oila munosabatlariga to‘g‘ri yondashuvning amalga oshirilayotgani, yoshlar
o‘rtasida oilaga bo‘lgan munosabatlar yaxshilanayotganini ko‘rsatadi.

Shaharda 2010-2025 yillar oralig‘ida tug’ilish har ming kishiga 4824 kishidan 2025
yil 6923 kishiga yetgan. Mutanosib ravishda o’lim 2010 yil 1414 kishidan 2025 yil 1513
kishiga yetgan. Dastlabki yilda tabiiy ko‘payish 3410 kishini tashkil etgan bo‘lsa, 2025 yilga
kelib 4592 kishiga oshgan. Bu statistik ragamlardan ko‘rishimiz mumkinki,yillar mobaynida
shahar aholisining tabiiy ko‘payishi har ming kishiga 2000 kishini tashkil etgan.(1-jadvalga
garang).

Tahlillar shuni ko‘rsatadiki, shaharda tabiiy ko‘payish optimal darajada.Lekin
aholining tug‘ulish darajasini me’yorda saqlash lozim. Bunday jarayon demografik yukni
oldini oladi.

1-jadval
Qo‘qon shahrida 2010-2025-yillardagi demografik jarayonlar

T/R | Yillar Tug‘ulish O‘lim Tabily | Ko‘chib | Ko‘chib | Migratsiya
(ming (ming o‘sish | ketganlar | kelganlar saldosi
kishi) kishi) (ming kishi kishi kishi

Kkishi)

1. 2010 4824 1414 3410 1663 1368 -295

2. 2011 4276 1399 2877 1404 1458 54

3. 2012 4441 1547 2894 1706 1489 =217

4. 2013 4537 1386 3151 1564 1435 -129

5. 2014 4883 1498 3385 1734 1696 -38
6. 2015 4904 1418 3486 1641 1178 -463
7 2016 4853 1288 3565 1715 1333 -382
8. 2017 4388 1408 2980 1677 1162 -515
9. 2018 4914 1299 3615 1378 994 -384
10. 2019 5380 1291 4089 1318 1219 -99
11. 2020 5848 1493 4355 1494 837 -657
12. 2021 5783 1565 4218 1462 515 -947
13. 2022 6561 1249 5312 1339 341 -998
14. 2023 7976 1499 6477 1198 249 -949
15. 2024 7654 1490 6194 1739 1928 189
16. 2025 6923 1513 5410 1966 2570 604

Izoh: Ushbu jadval Farg ‘ona viloyati statistika qo ‘mitasi rasmiy sayti: farstat.uz ma’lumotlari
asosida mualliflar tomonidan tuzildi

Tug‘ilish darajasi tahlili shuni ko‘rsatadiki, ayrim yillarda (xususan, 2019—- 2024 yillar
oralig‘ida) tug‘ilishlar soni 5-7 ming kishidan oshganligi, demografik faollikning
kuchayganini ifodalaydi. Aynigsa, 2022-2024 yillarda tug‘ilish ko‘rsatkichlarining yuqori
bo‘lishi natijasida tabiiy o‘sish eng yuqori darajaga yetgan. Masalan, 2023-2024 yillarda
tabily o‘sish 7 ming kishidan oshib, butun davr bo‘yicha eng yuqori natijalarni qayd etgan.

O‘lim ko‘rsatkichlari esa, umuman olganda, nisbatan barqaror bo‘lib, ayrim yillarda
2012-2018-yilgacha yuqori bo‘lgan. Keyingi yillarda barqgarorlashib yana 2020-yida keskin
oshgani kuzatiladi. Bu holat global epidemiologik vaziyat va sog‘ligni saqglash tizimiga
tushgan yuklama bilan bog‘liq bo‘lishi mumkin. Shunga qaramay, o‘lim darajasining
tug‘ilishdan ancha past bo‘lishi tabiiy o‘sishning ijobiy saqlanib qolishiga imkon bergan.

Migratsiya jarayonlari tahlili hudud uchun salbiy migratsiya saldosi xos ekanligini
ko‘rsatadi.Ammo ba’zi yillarda(2011,2024,2025)migratsiya saldosi musbat bo‘lganligini
ko‘rish mumkin. Ayrim yillarda ko‘chib ketganlar soni ko‘chib kelganlardan yuqori bo‘lib,
ayniqsa 2015-2017- va 2021-2023- yillarda migratsiya saldosi sezilarli darajada manfiy
bo‘lgan. Bu holat asosan mehnat migratsiyasi, iqtisodiy imkoniyatlarning boshqa hududlarda
ko‘proq jamlanganligi bilan izohlanadi.Keyingi yillarda migratsiya saldosi musbat shaklda
shakllanmoqda.Bundan  shahar yanada rivojlanayotganligi va aholini  bandligi
ta’minlanayotganligini ko ‘rish mumkin.

Xulosa. Umuman olganda, tadqiqot davrida hudud aholisining tabiiy o‘sishi yuqori va
keyingi yillarda migratsiya saldosi yaxshilanayotganligi ko‘rinadi.Chunki shahar
tarixiy,madaniy va tadbirkorlik markaziga aylanmoqda hamda ko‘plab investitsiya loyihalari
shaharga kirmoqda.Tug‘lish darajasini pasayishi esa,yurtimizda olib borilayotgan keyingi
yillardagi islohatlar sababi bo‘lishi mumkin.

Shaharda vodiydagi katta bozorlar va savdo markazlari mavjudligi shahar
demografiyasiga kuchli ta’sir ko‘rsatmoqda.Qo‘qon qadimdan savdo shahri sifatida
shakllangan bo‘lib,bugungi kunda ham Farg‘ona vodiysining muhim iqtisodiy markazlaridan
biri hisoblanadi.Chunki bozor va savdo komplekslari ishsiz aholi uchun ish o‘rinlari
yaratadi.Masalan,yangi “Charxiy” savdo markazida 400dan ortiq doimiy ish o‘rni
yaratildi.Natijada,qishloglardan shaharga keluvchilar salmog‘i oshdi,ichki migratsiya
kuchaydi,yosh mehnat resurslar shahrda to‘plandi.Bundan tashqari atrofdagi tumanlar
aholisini o‘ziga jalb gilmoqda (Bog‘dod, Rishton, Oltiariq, Furgat, Yozyovon va boshgalar)

va bu transport oqimini kuchayishiga,xizmatlarga bo‘lgan talabni oshishiga olib keladi.
Hamda aholi bandligini ta’minlash uchun ham yordam bermoqda.

Qo‘qon shahrida tabily ko‘payish ham yuqori va uni yillar mobaynida o‘sib
borayotganini ko‘rdik. Bunga shahrdagi yoshlar ulushining kattagi,yosh oilalar
ko‘pligi,sog‘ligni saqlash tizimi takomillashganligi, ona va bolalarga,qariyalarga mamlakat
tomonidan e’tiborni kuchayganligini ko‘rsatadi. Qo‘qon shahrining savdo markazi sifatidagi
mavqei,aholi zichligi,iqtisodiy faolligi uning tabiily ko‘payishiga ham ijobiy ta’sir
ko‘rsatmoqda.Shu  sababli,Qo‘qon Farg‘ona vodiysidagi demografik jihatdan tez
rivojlanayotgan shaharlaridan biri hisoblanadi.

Annotatsiya. Mazkur maqolada Farg‘ona vodiysining yirik shaharlari — Namangan, Andijon,
Farg ‘ona, Qo ‘qon, Marg ‘ilon misolida mehnat resurslaridan foydalanish darajasining hududiy tarkibi iqtisodiy
geografik nuqtai nazardan o ‘rganilgan. Mehnat yoshidagi aholining ulushi, bandlik va ishsizlik darajasi foiz
ko ‘rsatkichlarni ballga o ‘tkazish hamda integral indeks ishlab chiqilib, shaharlarning mehnat resurslaridan
foydalanish samaradorligi bo ‘yvicha tahlil qilingan. Shuningdek, olingan natijalar shaharlarning mehnat bozori
ko ‘rsatkichlari va shahar qulayligi o ‘rtasidagi bog ‘liglik o ‘rganilgan. Ushbu tadgiqot shaharlarda demografik
o ‘sish bilan mehnat bozori o ‘rtasidagi muvofiglik darajasini aniqlashga hamda shaharlarning umumiy qulaylik
indeksini baholashda muhim ilmiy asos yaratishga xizmat giladi.

Kalit so‘zlar: mehnat resurslari, bandlik, ishsizlik, indegral indeks, subindikator, qulaylik, baholash.

Kirish. Mehnat resurslaridan oqilona foydalanish har qanday hududning ijtimoiy-
iqtisodiy taraqqiyotini belgilovchi asosiy omillardan biri hisoblanadi. Aynigsa, aholi zichligi
yugqori bo‘lgan hududlarda bu masala ahamiyatli, chunki bunday sharoitda mehnatga layoqatli
aholining tabily o‘sishi ish o‘rinlariga bo‘lgan talabni doimiy ravishda oshirib boradi.
Farg‘ona vodiysi — O‘zbekistonda aynan shunday hudud bo‘lib, uning tarkibiga kiruvchi
Farg‘ona, Namangan va Andijon viloyatlari mamlakatda aholi zichligi bo‘yicha yetakchi
o‘rinlarni egallaydi. Bunday demografik yuklama sharoitida mehnat resurslaridan foydalanish

